
4 бет3 бет

Россей Федерацияны Жашау журтла  кодексини 

201-чи статьясына тийишлиликде бегим этеме:

1.Къабарты-Малкъар Республиканы кёп фа-

тарлы юйлеге оноу этиу  бла байламлы  ишлеге 

лицензия бериу жаны бла лицензия комиссия 

къураргъа.

2.Къабыл кёрюрге:

Къабарты-Малкъар Республиканы кёп фатарлы 

юйлеге оноу этиу  бла байламлы  ишлеге лицензия 

бериу жаны бла лицензия комиссияны къауумун;

Къабарты-Малкъар Республиканы кёп фатарлы 

юйлеге оноу этиу  бла байламлы  ишлеге лицензия 

бериу жаны бла лицензия комиссияны болумун.

3. Къабарты-Малкъар Республиканы кёп фа-

тарлы юйлеге оноу этиу  бла байламлы ишлеге 

лицензия бериу жаны бла лицензия комиссия 

къурау бла байламлы ишлени Къабарты-Малкъар 

Ахмед Ошноков, Элина Нагоева 
бла Александр Ядрин, биринчи 
жерле алып, артыкъда къууан-
дыргъандыла. Алай бла «Кос-
монавтиканы тарыхы» секцияны 
финалында эм игиге жашчыкъны 
иши саналгъанды. Ол африканлы 
тайпаланы таурухларында кос-

Космонавтиканы жашырынлыкъларына тюшюнеКосмонавтиканы жашырынлыкъларына тюшюне
Москвада «Пилотируемые полеты в космос» деген 

халкъла аралы конференцияны чеклеринде «Жулдузлу 
эстафета» эришиу бардырылгъанды. Анга Къабарты-Мал-
къардан Окъуучуланы илму-техника чыгъармачылыкъ-
ларыны республикалы арасындан (директору Х. Дикинов) 
эм Нальчикни 9-чу номерли школундан (директору О. 
Коротких) сабийле къатышхандыла.

Къабарты-Малкъар Республиканы кёп фатарлы юйлеге оноу этиу  бла 

байламлы ишлеге лицензия бериу жаны бла лицензия 

комиссияны юсюнден

Къабарты-Малкъар Республиканы Башчысыны

У К А З Ы
Республиканы къырал властыны толтуруучу орга-

ныны атындан Къабарты-Малкъар Республиканы 

Къурулуш эмда жашау журтла-коммунальный 

мюлк министерство бардырлыгъын тохташды-

рыргъа.

4. Къабарты-Малкъар Республиканы кёп фа-

тарлы юйлеге оноу этиу бла байламлы ишлеге 

лицензия бериу жаны бла лицензия комиссия 

къурау бла байламлы техника ишлени Къабарты-

Малкъар Республиканы къырал властыны тол-

туруучу органыны атындан Къабарты-Малкъар 

Республиканы Энергетика, тарифле эм жашау 

журтлагъа надзор этиу жаны бла къырал коми-

тети  бардырлыгъын тохташдырыргъа.

5.Бу Указ официальный халда басмаланнган 

кюнден башлап кючюне киреди.

Къабарты-Малкъар Республиканы Башчысы                                                      Ю.КОКОВ
Нальчик шахар, 2014 жылда 23-чю декабрьде, №260-УГ

Къабарты-Малкъар Республиканы Башчысыны 2014 жылда 23-чю декабрьде
чыгъарылгъан  260-УГ номерли Указы бла къабыл кёрюлгенди

Къабарты-Малкъар Республиканы кёп фатарлы юйлеге оноу этиу  
бла байламлы ишлеге лицензия бериу жаны бла 

лицензия комиссияны
КЪ А У У М У

Тутуков А.М. - Къабарты-Малкъар Республика-

ны къурулуш эмда жашау журтла-коммунальный 

мюлк министри (комиссияны председатели)

Арамисов Р.Б. - Гитче эм орталыкъ предприни-

мательствону «Опора России» деген Битеуроссей 

жамауат организациясыны Къабарты-Малкъар  

республикалы бёлюмюню члени (ыразылыгъына 

кёре)

Беккиланы М.Ю. - бийик профессионал билим 

берген «В.М.Коков атлы Къабарты-Малкъар къы-

рал аграр университет» федерал къырал бюд-

жет билим бериу учрежденияны «Табийгъатны 

къоруулау эмда суу мюлк жаны бла къурулуш» 

факультетини деканы (ыразылыгъына кёре)

Гриневич В.В. - Къабарты-Малкъар Респу-

бликаны Парламентини Къурулуш, жашау журт-

ла-коммунальный мюлк эм отлукъ-энергетика 

комплекс жаны бла комитетини председатели 

(ыразылыгъына кёре)

Кажаров Н.А. - Къабарты-Малкъар Республи-

каны Энергетика,тарифле эмда жашау журтлагъа 

надзор этиу жаны бла къырал комитетини пред-

седателини орунбасары

Кошимбаева Т.А. - Къабарты-Малкъар Ре-

спубликаны Башчысыны Администрациясыны 

къырал службаны, кадрланы эмда коррупци-

ягъа къажау кюрешни вопрослары жаны бла 

управлениясыны консультанты (къол кётюрюрге 

эркинлиги болмай)

Мазлоев Р.Б. - Къабарты-Малкъар Республи-

каны жашау журтла-коммунальный мюлкде 

жамауат контрольну жамауат организациясыны 

регион арасыны правленини председатели (ыра-

зылыгъына кёре)

Назранов В.Б.- Нальчик шахар округну башчы-

сыны орунбасары (ыразылыгъына кёре)

Сижажев В.Х.- урушну,урунууну, Сауутланнган 

кючлени эмда право низамны сакълаучу орган-

ларыны ветеранларыны (пенсиячыларыны) Къа-

барты-Малкъар республикалы жамауат организа-

циясыны советини члени (ыразылыгъына кёре)

Хан О.Ю.- Прохладный шахар округну жер-

жерли самоуправление Советини председатели 

(ыразылыгъына кёре)

Чеченланы М.Г.- Къабарты-Малкъар Республи-

каны Жамауат палатасыны экономиканы айны-

тыу эмда предпринимательствогъа себеплик этиу 

жаны бла комиссиясыны члени (ыразылыгъына 

кёре)

Шогенова Л.В.- Къабарты-Малкъар Республи-

каны Энергетика,тарифле эмда жашау журт-

лагъа надзор этиу жаны бла къырал комитетини 

кёп фатарлы юйлеге оноу этиу бла байламлы 

ишлеге лицензия берген эмда надзор  бёлюмю-

ню таматасы

Шхануков М.Ю.- «Харкюнлюк жашауну ка-

чествосу» Битеуроссей халкъ фронтну регион 

штабыны ишчи къауумуну члени, «Къабарты-

Малкъар Республиканы Хайырланыучуланы 

эркинликлерин къоруулагъан обществосу» жа-

мауат организацияны башчысыны орунбасары 

(ыразылыгъына кёре)

Эристов М.Х.- Къабарты-Малкъар Республи-

када Предпринимательлени эркинликлерин къо-

руулау жаны бла уполномоченныйде Жамауат 

советни члени, чекленнген жууаплылыгъы бол-

гъан «Стройсервис» обществону генеральный 

директору (ыразылыгъына кёре)

Республиканы Энергетика, тариф-
ле эмда жашау журтлагъа надзор 
этиу жаны бла къырал комитетни 
башчысы Кючменланы Тахир Урван 
районну администрациясыны баш-
чысы Азамат Кошеев бла бирге ол 
муниципалитетде жашагъан Уллу 
Ата журт урушну къауум ветеран-
ларын жокълагъанды. Ол, ала бла 
ушакъ этип, жашау болумлары бла 
шагъырейленнгенди. Къайсыларына 
къаллай болушлукъ керек болгъанын 
соруп, юйлерин тап халгъа келти-
рирге неда дарманла бла себеплик 
этерге боллугъун да белгилегенди. 

Къонакъла ветеранланы ол уруш 
бла, андан сора жашау жоллары 
бла байламлы эсгериулерине уллу 
эс буруп тынгылагъандыла. Нарт-
къалада жашагъан Иван Рудневге 
жууукъ кезиуде 97 жыл толлукъду. 
Жыл саны уллу болгъанлыкъгъа, 
ол чынтты офицер кибик, аскерчи 
сыфатын тас этмеген, кесини юсю-
не-башына да уллу кёллю болмагъан 
аллай кишиди. 

Бюгюнлюкде да машинаны жюрю-
теди. Жарсыугъа, аны юй бийчеси 
кёп болмай дуниясын алышханды. 
Алай дагъыда аны юйюнде низам-
лыкъ да, тазалыкъ да барды. Рай-
онда, республикада бола тургъан 
ишлеге ол не заманда да уллу кёллю 
болмайды. Жаш тёлюню туугъан 
журтларына сюймеклик сезимлерин 

КЪАЙГЪЫРЫУ

Ветеранланы турмушларын 
женгиллендирир мурат бла 

КЕЛИШИМ

КЪЫЗЫНЫУ

Проект хазырды, экспертиза да бардырылгъанды 

кючлендирирге кереклисин дай-
ым айтханлай турады.

Виктор Пешков а кеси да иги 
кесек жылланы предприятияда 
электромеханик болуп ишлеп 
тургъанды. Бусагъатда аны уллу 
юйюрю барды; туудукълары ап-
паларына терк-терк келедиле, 
юйде битеу жумушлагъа къа-
райдыла.

Жарсыугъа, быллай тири ве-
теранланы саны аздан-аз бола 
барады. Къыралыбызны душ-

манладан къоруулагъанланы 
кёбюсюню саулукълары артыкъ 
иги тюйюлдю. Кёзлеринден 
къыйналгъанла, кеслери ал-
ларына жюрюялмагъанла да 
бардыла. Кючменланы Тахир, 
бу ветеранланы адамларына 
ыспас этип, болушлукъ излеген-
лени жумушларына къараргъа 
деп, аны бла бирге ары баргъан 
специалистлеге тийишли буй-
рукъ этгенди.

УЛБАШЛАНЫ Мурат.

мосну келечилерини юсюнден 
билдиргенди. Хапарын а кеси 
ишлеген суратла бла толтур-
гъанды. 

Аны бла бирге окъугъан Эли-
на уа абаданланы араларында 
хорлагъанды. Ол биринчи клас-
сланы окъуучуларына «Теркирек 
кёкге къара неда Астрономия 
назмулада» деген программаны 
жарашдыргъанды.  Жюри Алек-
сандр Ядринни «Кюн системаны 
тинтиуде астероидлени хайыр-
ланыу» деген ишине да бийик 
багъа бичгенди.     

Экинчи жерни алгъан Диана 
Уаджух космонавтла жерде бла 
космосда къалай ауузланнганла-
рыны юсюнден айтханды. Андан 
сора да, уллу балла Караланы 
Гуляны «Къара тешикни жо-
магъына» бла «Къара тешикле 
– тюненеги жулдузла» проектине 
эм Таукенланы Миленаны «Бир-
си аламлада жашагъанла бла 
тюбешиу» деген слайд-шоууна 
салыннгандыла. 

Эришиуден сора сабийле Ю.А. 
Гагаринни атын жюрютген кос-
монавтланы хазырлау арада, 
планетарийде, гидролаборато-
рияда, «Мир» станцияда, талай 
башха жерледе да болгъандыла, 
«Союз» корабльде россейли эм 
къытайлы космонавтланы жарау 
этиулерине да къарагъандыла. 

Бизни корр.

-Бюгюнлюкде бизни компания 

Россейни кёп регионларында ме-

дицина араланы къурулушун жети-

шимли бардыра келеди. Ол санда 

СКФО-да эки Перинатал араны 

хазырлагъаныбызны да белгилерге 

боллукъду. 

Нальчикде къураллыкъ объектни 

проекти эмда аны бла байламлы 

ишле алты айны ичинде тамам 

этилгендиле. Ол кезиуде къырал 

экспертизаны ётерге да онг табыл-

гъанды, - дейди «ЮНИКС» компани-

яны таматасы Владимир Троценко.

Сагъынылгъан арада бир кезиуге 

130 пациентни жумушларына 

къараргъа онг табыллыкъды. 

Аллында айтылгъаныча, мында 

эм жангы технологияла хайыр-

ланыллыкъдыла. Аны себепли 

диагностиканы кёп тюрлюлерин 

бардырыргъа, саусузланы тий-

ишлисича багъаргъа да жара-

рыкъды. Проектге кёре Перина-

тал ара 2016 жылны май айында 

ишлеп башларыкъды.

КУРДАНЛАНЫ Сюлемен. 

СУРАТДА: Перинатал араны 

кёрюмдюсю.

Кёп болмай Къабарты-Малкъарны къурулуш управлениясы 
«ЮНИКС» компания бла келишим этгенди. Анга кёре Наль-
чикде Перинатал ара къураллыкъды. Битеу къурулуш ишле-
ни бу организация тамамларыкъды, объектни оборудование 
бла жалчытыу да аны боюнунда боллукъду.

12-чи январьда Дагъыстан Респу-
бликада  Север-Кавказ федераль-
ный округну регионларыны башчы-
ларыны тюбешиулери болгъанды. 
Ол Россей Федерацияны Прези-
дентини  СКФО-да толу эркинликли 
келечиси Сергей Меликовну башчы-
лыгъы бла бардырылгъанды. Жый-
ылыуну башлай, Сергей Меликов 
ол  кёп тюрлю жартылыкъланы бла 
кемчиликлени кетериуню жолларын  
излерге бла сюзерге онг бергенин 
чертип айтханды.  Артыкъда арт 
заманлада битеу дунияда да бола 
тургъан ишлени эсге алгъанда, аны 
магъанасы бютюнда уллу болгъа-
нын белгилегенди.

  -Север Кавказ узакъда болгъа-
нына да къарамай, кёп шартла аны 
бла байламлыдыла. Сёз исламгъа, 
диннге кёз къарамны, провокация-
ланы юслеринден барады. Ол затла 
муслийманла аслам жашагъан ре-
гионнга бютюнда магъаналыдыла. 
Биз Россейни хар гражданинини да 
миллет сезимине эмда дин сайлау-
уна хурмет этерге керекбиз,-дегенди 
полпред.

Сергей Меликов субъектлени 
башчыларыны эслерин регионда 
туризмни айнытыугъа тап онгла 
къураргъа кереклисине бургъанды. 
Ол артыкъда шёндю, экономика 
болум осалгъа кетген заманда, бек 
керек болгъанын чертип айтхан-
ды. Бюгюнлюкде тыш къыраллы 
курортлада солугъан асыры багъа 

ТЮБЕШИУ

Регионну айнытыу жаны бла сынауларын бла 
оюмларын бир бирлерине айтхандыла

болгъаны себепли россейли-
ле кесибизде  турист онглагъа 
бла амаллагъа кёпден кёп эс 
буруп башлагъандыла. «Север 
Кавказны гражданларыны бла 
аны къонакъларыны къоркъуу-
сузлукъларын жалчытыр ючюн, 
биригирге керекбиз. Андан баш-
ха амалыбыз жокъду»,-дегенди 
Президентни келечиси.

Ол айтханнга кёре, округну 
субъектлеринде интеграция 
ишлени тирилтиу жаны бла да 
мадарла этмей жарарыкъ тюй-
юлдю. Нек дегенде бюгюнлюкде  
регионланы барысы да къырал-
ны Президенти салгъан борчну 

толтурадыла-Север Кавказны 
къыйматлы айныуун жалчытыр-
гъа. Аны бла байламлы СКФО-
ну регионларыны Уллу Ата журт 
урушда Хорламны 70-жыллыгъына 
аталгъан ишлеге бирча къатышыр-
гъа чакъырыу къабыл кёрюлгенди.

Жыйылыуда белгиленнгенича, 
оноучуланы быллай тюбешиулери 
битеу округну кибик, аны хар субъ-
ектин да айнытыугъа аталгъан 
официальный кенгешлеге уллу 
къошумчулукъ этедиле. «Алай бла 
биз Север Кавказны жашнатыуну 
амалларыны,аны бла байламлы  
баш магъаналы ишлерини юсле-
ринден да оюмларыбызны, сына-

уларыбызны да бир бирибизге 
билдиребиз. Кенг да, шуёх да 
регионубузну субъектлерини 
башчыларыны араларында энчи 
байламлыкъланы магъанасы да 
бек уллуду.  Ол биригиуге Влади-
мир Владимирович Путинни бир-
ге терк-терк жыйылыргъа эмда 
кенгеширге деген буйругъун 
мычымай эмда къыйматлы тол-
тургъан оноучула уллу себеплик 
этедиле»,-дегенди Президентни 
келечиси. Ол дагъыда аллай 
тюбешиуле терк-терк бардырыл-
лыкъларын, алада полпредде 
тамамланыллыкъ ишлени бла 
СКФО-ну айнытыу жаны бла пра-
вительстволу комиссияны, баш-
ха къырал власть органланы да 
жыйылыуларыны повесткалары 
белгиленириклерин да айырып 
айтханды.

Дагъыстанда болгъан заман-
ларында РФ-ни Президентини 
Север-Кавказ федеральный 
округда толу эркинликли келе-
чиси Сергей Меликов, СКФО-ну 
субъектлерини оноучулары  да  
ол республиканы Башчысы Ра-
мазан Абдулатипов бла бирге 
Махачкъаланы бир-бир  культура  
объектлерин барып кёргендиле.

РФ-ни Президентини 
Север-Кавказ федеральный 

округда толу эркинликли 
келечисини аппараты. 

Къабарты-Малкъар Республиканы Парламенти 
бегим этеди:

1.«Къабарты-Малкъар Республиканы 2015 жылгъа 
эмда 2016,2017 жылланы план кезиуюне республи-
калы бюджетни юсюнден» Къабарты-Малкъар 
Республиканы Законун къабыл кёрюрге.

3-чю – 7-чи январьда Нальчик-
де «Зажги свою звезду» деген ат 
бла Халкъла аралы фестиваль 
– эришиу бардырылгъанды. Аны 
географиясы кенг болуп, анга 
жыйырмадан артыкъ тепсеу кол-
лектив бла токъсандан артыкъ 
жырчы къатышхандыла. Арме-
ниядан, Абхазиядан, Украинадан, 
Адыгеядан, Дагъыстандан, Вол-
гограддан, Чеченден, Ингуше-
тиядан, Осетиядан, Ставрополь 
крайдан, Къарачай – Черкесден, 
Къабарты – Малкъардан  жаш 
артистлери кеслерини хунерлерин 
миллет музыка инструментледе, 
пианинода согъууда, жыр айтыуда 
кёргюзтгендиле. Анга къатыш-
ханла, искусствону байрамын 
жюреклеринде бир талай заман  
тутарыкъларын, ала Жангы жыл-
ны ариу халда башланнганын да 
айтхандыла.

«Зажги свою звезду» деген ат 
бла бардырылгъан фестиваль 
– эришиуню  къууанчлы халда  
ачылгъан сагъатында Битеу дуния 
Артий комитетни Шимал  Кав-
казда  таматасы Ауес Бетуганов 
Россей Федерацияны бла СНГ- 
ни халкъларыны араларында 
эрттеден бери шуёхлукъ халла 

Декабрь айны юшютюпмю 

къояды дерча сууукъ кюн-

лери. Градусникни ртуть столби-

ги къыркъдан энишге тюшеди. 

Алай, бетни кюйдюрген сууукъ-

лукъгъа да къарамай, юйрениу-

ле бир кюнню да тохтамайдыла. 

Къызыл аскерчиле лыжала бла 

барыргъа юйренедиле. Бийик 

таула араларында орналгъан 

Шыкъы ауулда туугъан Сюй-

дюмланы Исмайыл ары дери 

лыжаланы къарап да кёрмеген 

эди. Мында уа, Карелияда, ала 

бла учаргъа юйренирге тюш-

дю. Ротаны командири тамата 

лейтенант Ковалёв, жашланы 

терлегенлери баргъынчы къу-

уа: «Юйрениуледе – къыйын, 

сермешде – тынч», - деучю эди.

Аскерчиле аны къатылыгъын 

ангылай эдиле. Финляндия 

бла уруш экинчи ыйыкъны бара 

эди. Кезиулю юйрениуледен Ис-

майыл кёлю кётюрюлюп къайт-

ды. Биринчи кюнледе ол, жыгъ-

ыла да къоба, юсю-башы къар 

болуп, аякъларын кючден ала, 

бек артда барыучу эсе, энди 

башхаладан артха къалмайды. 

Ол анга уллу жетишим эди.

Сюйдюм улу къуллукъ этген 

артиллерия полкну гаубица ба-

тареясын кече къарангысы бла 

фронтну ал ызына жибердиле. 

Артларына топла тагъылгъан 

кючлю гусеницалы тракторла 

танг атаргъа барыр жерлерине 

жетдиле. 

Бираздан, бёлюмню уллу топ 

тауушларындан бузлап тургъан 

жер къымылдагъанча, сууукъ-

ла «къабышдыргъан» агъач 

да тирилгенча болду. Бизни 

артиллеристле «Маннергеймни 

къорууланыу ызына» от ачхан 

эдиле. Ауур снарядла бетон 

дотланы чачдыра эдиле…

Финляндия бла урушну юч 

айы озду.  Ол кезиуню 

ичинде жаш душман авиация-

ны бомба урууларын да сына-

ды, бир кере, къатында мина 

атылып, ёлюрге аздан къалды, 

душман снайперни – «кукуш-

каны» - огъу къулакъ жаны бла 

сызгъырып ётдю. Окъ къулакъ-

лы бёркюн эм акъ халатыны 

башлыгъын тешген эди.

1940 жылны март айы. Сюй-

«Къабарты-Малкъар Республиканы 2015 жылгъа эмда 2016,2017 жылланы план 
кезиуюне республикалы бюджетни юсюнден» Къабарты-Малкъар 

Республиканы Законуну юсюнден

Б Е Г И М И
2.Бу Законну Къабарты-Малкъар Республиканы 

Башчысына къол салдырыр эмда халкъгъа туура 
этер ючюн жиберирге.

3.Бу Бегим къабыл кёрюлген кюнден башлап 
кючюне киреди.

Къабарты-Малкъар Республиканы Парламентини Председатели                    Т.ЕГОРОВА

Нальчик шахар, 2014 жылда 23-чю декабрьде, №131-П-П

Артий комитет Нальчикде 
жаш артистлени жыйгъанды

болгъанын белгилегенди. Ол 
жорукъну эсге алып, комитетни 
Кавказда представительствосу 
жаш тёлю бла ишин алай барды-
рады, дегенди. Аны инсан ёсю-
уюне, туугъан журтларына бла 
къыралларына сюймекликлерин 
кючлерге себеплик этилгенин да 
белгилегенди Бетуганов. 

Бери келген къонакъланы эс-
леринде, фестиваль сахнада 
эришиулеринден сора да, тюбе-
шиуле, жангы шагъырейлери  да 
къаллыкъдыла. Аны чеклеринде 
«Кавказ, Жангы жыл бла!» деген 
ат бла «тёгерек стол» бардырыл-
гъанды, анда делегацияланы 
башчылары ёз сынауларыны 
юсюнден билдиргендиле. «Кра-
сота и доброта спасут мир» деген 
ат бла къуралгъан дискотекалада, 
мастер – классалада артистле хар 
тюрлю жанрлада тепсегендиле 
эм жырлагъандыла. 

Жаш артистле «С любовью к 
Вам» деген Къарт адамланы бла 
сакъатланы республикалы юйле-
ринде болгъан жандауурлукъ кон-
цертге  тири къатышханлары да, 
баям, терк унутуллукъ тюйюлдю. 
Къонакълагъа, артистлеге да ол 
Жангы жылны аллында бир тюр-

лю саугъа эди. Уллайгъан адамла 
саусузла бла бирге жырлагъа, 
тепсеулеге да сюйюп тынгы-
лагъандыла эм къарагъандыла. 
Таматала жаш адамла бла тю-
бешгенлерини юсюнден кесини 
сёзюнде ол мекямны директору 
Сусанна Абазова да билдиргенди. 

Ахыр гала – концертде вокалдан 
жюрини таматасы, СКГИИ-ни 
профессору Наталия Гасташева, 
хореографиядан жюрини тамат-
сы, «Кабардинка» академиялы 
тепсеу ансамбльни художестволу 
башчысы Игорь Атабиев да бу 
фестиваль – эришиуню терен 
магъанасын, халкъла араларын-
да шуёхлукъ  жюрютюр  ючюн, 
культураны, искусствону кючлери 
уллу болгъанын белгилегенди-
ле. Хорлагъанлагъа юч тюрлю 
даражада дипломла,  майдалла 
берилгендиле. 

Къонакъла, республиканы ай-
бат жерлеринде болуп, бизни 
табийгъатыбызны ариулугъуна 
сукъланып, дагъыда Нальчикге 
къайтыргъа ыразылыкъларын 
билдирип, Жангы жылда кюч - 
къарыу да алып, алай кетгендиле.

Мида ШАОЕВА. 

Кёкюрегинде бек сыйлы 
солдат орден жылтырагъанды

дюм улун энди разведка взводха 

къошхандыла. Мартны 12-чи 

кюнюнде сержант аны башчы-

лыгъы бла беш къызыл аскерчи 

лыжала бла жолгъа атланады-

ла. Полкну штабында алагъа 

быллай борчну буюргъан эдиле: 

душманны тылында 15 кило-

метрге дери кирирге эм аны 

аэродрому къалайда болгъанын 

тохташдырыргъа.

Разведчикле, хар тауушха, шы-

быртха къулакъ сала, акъыртын, 

бир бирини ызындан, аз да бир 

жанына таймай, алай барадыла. 

Ала, темир жолдан ётюп, къалын 

агъачны къырылгъан жерине 

чыкъдыла, дагъыда арлакъ 

барып, уллу таланы кёрдюле. 

Исмайыл нёгерлерине тохтаргъа 

къолу бла белги берди. Андан 

ары барыргъа жарарыкъ тюй-

юл эди. Штабда алай эсгертген 

эдиле.

Тасхачыла, терек артларына 

уюгъуп, тёгерекге-башха 

кёз къакъмай къарайдыла. Тё-

герек шошду, ахырыда таууш 

эшитилмейди. Эки сагъат озду, 

аскерчилени аякълары бузлар-

гъа жетдиле, уюкъладан да ёте 

эди сууукъ. Артха айланайыкъ 

деп тургъанлай, разведчиклени 

аякъ тюплеринде жер къымыл-

дады, къар басып тургъан тала, 

тюбю бла темир жол эшелонла 

баргъанча, гюрюлдеди. Къар 

тюбюнден самолёт чыгъып, 

кёкге кётюрюлдю.

Алайда жер тюбю аэродром 

болгъанын ангыларгъа къыйын 

тюйюл эди. «Теркирек артха 

къайтайыкъ, бизни бомбарди-

ровщиклеге былайда иш табыл-

лыкъды», - деп, Сюйдюм улу 

лыжачыланы алларында тебире-

ди. «Тамбла бу жер тюбюндеги 

ангардан жукъ къаллыкъ тюйюл-

дю. Биз борчубузну толтурдукъ», 

- деп, Исмайыл ичинден кеси 

кесине алай айта барады.

Болсада совет бомбарди-

ровщиклеге бу жол учаргъа 

тюшмеди. 1940 жылда 12-чи 

мартдан 13-чю мартха ётген кече 

урушну тохтатыргъа деп Москва-

дан радиограмма келген эди.

Не ол, неда аны нёгерлери 

билмей эдиле, бир жылдан 

асламыракъ заман озуп, ала 

бютюнда уллу къазауатха кирли-

клерин. Къыркъ биринчи жылда 

жаз башында бошаллыкъ эди 

аны аскерде къуллукъ этиу бол-

жалы. Фин урушдан сора полкну 

Бакугъа кёчюрген эдиле.

Уллу Ата журт уруш башланн-

ганда уа, Сюйдюм улун Къабар-

ты-Малкъаргъа чакъырдыла. 

Мында 115-чи атлы аскер диви-

зия къурала эди. Акъ финнле 

бла урушха, Запад Украинаны 

бла Запад Белоруссияны азатла-

угъа къатышхан сынаулу аскер-

чи солдатланы юйретип турду. 

Къыркъ экинчи жылда майда 

дивизия фронтха кетген эди.

Ростов областьда Мартынов-

ка элни къатында ачыкъ 

ёзенде фашист танкла бла само-

лётла Исмайыл къуллукъ этген 

полкга уллу халеклик салдыла. 

Къуршоугъа тюшюп, ол, бир 

талай кюнню бла кечени душ-

манны тылында айлана кетип, 

ахырында кесибизникилеге къо-

шулду. Энди ол 18-чи армияны 

къауумундады.

Совет аскерле Новороссийск-

ни цемент заводларыны тийре-

леринде гитлерчилени къаты 

атакаларын артха ыхтырып тур-

гъандыла. Сау жылны ичинде 

немислиле алайда алгъа бир 

атлам эталмагъандыла. 

Ёшюн уруш этиу бла Ново-

российскни азатлар заман да 

жетди. Къыркъ ючюнчю жылда 

сентябрьни экинчи жарымында 

артиллерия кючлю от ачхандан 

эм бизни авиация душманны по-

зицияларын бомбала бла аяусуз 

ургъандан сора танкланы ызла-

рындан жаяу аскерчилери ата-

кагъа кётюрюлдюле. Къолунда 

автоматы бла, отну эм тютюнню 

ичинде Исмайыл алгъа чабады. 

Тёгерекде топ-окъла, минала 

чачыладыла, пулемётла, ав-

томатла тохтаусуз атыладыла, 

солдатла жыгъыладыла.

Алай атакагъа баргъанлада 

тохтар умут жокъду. Ма ала 

немислиле бегиннген жерге 

жетдиле. Сюйдюм улу, бир бири 

ызындан аланы окопларына эки 

гранатны атып, аладан чыгъып, 

къачханлагъа автоматдан от 

жандырды…

Исмайылгъа азатланнган Но-

вороссийскни кёрюрге тюшме-

ди. Душман топ-окъну сыныгъы 

аны жыкъды. Ингир аласына 

дери эсин жыялмай турду. Ау-

узу къургъакъсып, суусаплыкъ 

онгун алды. Суу ичерге тер-

милди, алай суулугъунда бир 

тамычы къалмагъан эди. Ол 

гимнастёркасыны онг хуржу-

нунда бал туз гыртчыкъ бол-

гъанын эсине тюшюрюп, аны 

алып, эмерге умут этди. Алай, 

не кюрешди эсе да, хуржунуна 

къолун жетдиралмай, жангыдан 

эси ауду…

Жаралыланы узакъ госпи-

тальгъа элтип баргъан 

санитар поездде медсестраны 

хапарындан билген эди Исмай-

ыл юч оруслу жаш аны санбатха 

бир талай километрни кётюрюп 

элтгенлерин. Мени бла ушагъ-

ында ол былай айтхан эди: 

«Биз къанлы душманны къаты 

шуёхлугъубузну, бирлигибизни 

эм Туугъан журтубузгъа уллу 

сюймеклигибизни хайырындан 

хорлагъанбыз. Мени ёлюмден 

къутхаргъан оруслу жашла, 

кимле болгъанларын билмей-

ме, алай аланы ёмюрде да 

унутурукъ тюйюлме. Ол жаш-

ланы бетлеринден орус халкъ-

гъа хурметлигим ёлгюнчю 

сакъланырыкъды жюрегимде. 

Къаллай уллу адамлыкъ, огъ-

урлулукъ, халаллыкъ барды бу 

халкъда!..»

Къайсы миллетге да таза 

ниет тутхан Исмайыл Ша-

лушка элде къабартылыла бла 

къоншуда жарашып, аланы 

намысларын кёрюп, кесине да 

намыс этдирип, алай жашагъ-

анды. Ишлеген а Нальчикде 

СКЭП заводда эте эди. Аны 

аты заводну Сыйлы китабына 

жазылгъанды.

Къыралны аллында Сюй-

дюм улуну къыйынына тийишли 

багъа берилгенди. Немисли-фа-

шист аскерле бла сермешледе 

этген жигитлиги ючюн ол бек 

сыйлы солдат орден бла – Мах-

таулукъну III даражалы ордени, 

«За отвагу», «За боевые заслу-

ги» майдалла бла саугъаланн-

ган эди.

КЪУЛБАЙЛАНЫ  Алий.

Бу кюнледе 80 жыл 
болады  таулу жашла 
ёмюрледе  биринчи  кере 
къышда Элбрусха бла  
Казбекге  ёрлеп  къайт-
ханларына. 

Совет Союзну заманын-
да, бир белгили кюннге 

жоралап, уллу ишле тамамлап 
болгъандыла. Озгьан ёмюрню 
отуз бешинчи жылында СССР-
ни колхозларыны биринчи 
Битеусоюз съездлери бола 
эди. Анга этап республиканы 
бек айырмалы, жигит къаячы-
лары Минги тауну эки тёппе-
сине, ызы бла уа Казбекге да 
чыкъгъандыла.

Ала онтогъуз адам бола эди-
ле. Аладан жангыз бири оруслу 

Къышда Элбрусха биринчи 
болуп ёрлегенле

14-чю февральда Россей-
ни отуз  регионунда аба-
дан классланы окъуучула-
ры орус тилден бла геогра-
фиядан къырал экзаменле 
берликдиле,  деп билдире-
диле Рособрнадзордан. 

ЕГЭ быйыл биринчи кере фев-
раль айда ётерикди. Ол жыл  узу-
ну тохтамай ишлеген сынаула бла 
кюрешген араланы ишлерине 
багъа берирге эмда выпускни-
клени жарсыуларын бираз селей-
тирге этиледи. «Бюгюнлюкде эк-
заменле берирге регистрацияны 
ётгенлени саны 770 адам болады. 
Белгилисича, орус тилден бийик 
билим алыргъа сюйген хар аби-
туриент да ётерикди. 

Быйыл учрежденияда къалай 

Былтыр  ре спубликада 
хайырланнган электрокюч 
ючюн тёлеулери заманында 
берилмей, борчла этилип ту-
рулгъаны ючюн 3629 жерде 
энергетикле токну кесгенди-
ле. «МРСК СК» компанияны 
Къабарты-Малкъарда бёлю-
мюнден билдиргенлерине 
кёре, аланы барысы да этген 
борчларыны битеулю ёлчеми 
49 миллион сомдан атлагъан 
эди. 
Саулай алып айтханда уа, 

быллай тёлеулени ёлчеми 
2014 жылда 413 миллион 
сом болгъанды. Бузукълукъ 
этгенлени иги кесеги бор-
чларын  сюд  оноу  этерни 
аллында окъуна жабаргъа 
ашыкъгъандыла эмда аны 
бла «къара тизмеге» тюшер-
ден къутулгъандыла.
Ток ючюн тёлеулени узакъ 

болжалгъа созуп турургъа 
сюйгенлени арасында, адам-
ладан сора, предприятияла, 
организацияла да бардыла. 
Энергетикле этген эсгертиу-
леге уллу кёллю болгъанла-
ны бир кесеги уа Жангы жыл 
байрамны  окъуна  токсуз 
тюбегендиле. Тёлеулерин то-
лусунлай берип бошагъынчы 
неда борчларын кезиу-кезиу 
жабаргъа деп компания бла 
келишим этгинчи дери, ала-
ны юйлери электрокюч сеть-
ге къошуллукъ тюйюлдю. 

Бизни корр.

УЛЛУ ХОРЛАМНЫ  70-ЖЫЛЛЫГЪЫНА

эди - доктор жаш Владимир 
Лещинский. Къалгъанлары уа - 
таулула. Кеслерини да онжетиси 
элбрусчула, бири уа Бызынгы-
дан - Толгъурланы Ибрагим. 
Элбрусчула уа быладыла: Ха-
жиланы Сейит, Тилланы Юсюп, 
Къочхарланы Тахир, Къочхарла-
ны Магомет, Хажиланы Таукай,  
Сюлемен, Хасан, Чотай,  Омар, 
Джаппуланы Наны,  Исмайыл, 
Нашы.

Быланы биргелерине эби-
зе жаш Давид Гавашели 

да болгъанды. Ол туугъандан 
бери да бизде жашагъанды. 
Тилибизни да бек уста биле эди. 
Танымагъан анга таулу дерик 
эди ансы, башха адамды деп 
айтырыкъ тюйюл эди.

Бу жашлагъа дери къыш Эл-
брусха адам чыкъмагъанды. Ол 
бир да болмагъанча къыйын 
иш эди. Бу заманда тау башын-
да угъай, этеклеринде окъуна 
сууукъла, боранла адамлагьа 
кёз ачдырмайдыла. Болсада, 
аладан да къоркъмай, артха 
турмай, чынтты таулу жашла 
Европаны бек бийик чукуюна 
чыгъаргъа таукел боладыла. 

Аланы ол ишлерине къа-
рарча Москвадан экеулен 

келедиле. Аладан бирлерин - 
Владимир Еланчикни - энчи тау 
отрядны таматасына саладыла. 
Ол, баям, быллай ишде сынауу 
болгъан адам болур эди. Бир 
къауум кюн жашла жарау эт-
гендиле.

Экинчиси - Виктор Вальцев а 
отрядны завхозу эди. Ол аланы 
ашларына, сууларына, кийим-
лерине къарагъанды. Къышда 
таугъа чыгъарыкълагъа энчи 
кийимле керек эдиле. Мында 
уа аллай зат жокъ. Москвачыла 
аланы Италиядан келтиртедиле. 

Элбрус эл Советни пред-
седатели Сотталаны Салих да 

былагъа къолундан келгенича 
болушуп тургъанды. Ары-бери 
барыргъа тюшюп, улоу керек 
болса, башха жумушларына 
да къарагъанды. Врачлары да 
кюннге эки кере: эрттен, ингир 
жюреклерине тынгылагъанды, 
къан басымларын ёнчелегенди.

Жашла онтёртюнчю январь-
да Минги тауну эки чуку-

юна да чыгъып къайтадыла. 
Къыйналгъан этген эселе да, 
ачыгъаны, заран тюшгени да 
болмагъанды. Элде, халкъ жый-
ылып, уллу той-оюн  этип, алай 
тюбеген эдиле.

Къаячыланы, юйлерине да 
жибере турмай, тюзюнлей Дю-
герге алып кетедиле. Анда да кёп 
турмай Казбекге (Къазмантау) 
ёрлейдиле эм андан Москвагъа 
телеграмма жибередиле. Къыш-
да эки таугъа да чыгъып къайт-
хан жашланы намысларын-
сыйларын кёредиле. Алгъа бек 
кётюрюп да турадыла. Хажиланы 
Сейитге блаТилланы ЮсюпгеТе-
генеклиде тюплю-башлы юйле 
да ишлетедиле. Артда ахыргъы-
ны юйюн ырхы басхан эди.

Болсада бир-бир уста къая-
чыланы къадарлары жар-

сыулу болгъанды. Джаппуланы 
Исмайыл, 1935 жылда Минги та-
угъа жыйын бла кетип, ажымлы 
ёледи. Джаппуланы Сейитни бла 
аны жашын Омарны 1941 жылда 
декабрьде тутадыла, абаданы 
Газот урушда болгъанына да къа-
рамай. Немислиле бу тийрелеге 
жууукълаша башлагьанларында, 
ала тургъан тюрмени Каспий 
тенгиз тийресине кёчюредиле.

Анда бара тургъан жеринде  
Сейит къарыусуз болады да, 
солдатла муну арбагьа минди-
редиле. Тутмакъла алгъа кете-
диле, арба уа артда къалады. 
Омар атасына, ызына бурулуп, 
къарай-къарай барады. Арба, 

тынчдан-тынч келе, къарап кёр-
мезча къарангыда жутулады. 
Ингир ала тутмакъла солургъа 
олтургъан жерге арба да же-
теди. Алай Сейит анда жокъ 
эди. Омар аны кёргенден сора, 
асыры къыйналгъандан, ол 
кече окъуна жюреги жарылып 
ёлгенди.

Сейитни уа солдатла артха 
къалдырып, кечикдирип, ёл-
тюртюп къойгъандыла. Къарт-
ланы, къарыусузланы алай эте 
баргъандыла. Аны къарын-
дашы Таукай да айтылгъан 
къаячыладан бири эди. Минги 
таугъа кёп адамны чыгъаргъан-
ды. Азияны къыйынлыкъларын 
да сынап, андан да сау-сала-
мат къайтып, 96 жыл жашап 
ёлгенди.

Тилланы Юсюп да бек эрт-
теден бери жол уста эди. 

Жюзле бла адамлагъа Элбрус-
ха жол кёргюзтгенди. Малкъар 
тауланы ариулукълары бла 
шагъырей этгенди. Аны кесин, 
къарындашын, эгечин да тута-
дыла. Бираздан эгечин эркин 
этедиле. Ол артда, кёчгюнчю-
люкде, Къазахстанда ауушхан-
ды. Къарындашладан а бири да 
сау къайтмайды.

Хажиланы Хасанны уа эки 
кере окъуна т у тхан эдиле. 
Азияны да кёргенди. Андан 
къайтхандан сора Тырныау-
узда жашап тургъанды. Анда 
ёлгенди. Хажиланы Чотай да 
кёчгюнчюлюкню сынагъанды. 
Бери келгенден сора ол да Тыр-
ныауузда жашап тургъанды. 
Анда ауушханды. 

Толгъур улу Ибрагим да кёп 
жыйынны чыгъаргъанды Минги 
таугъа. Аны бла баргъанладан 
бир адам да ачымагъанды. 
Ол 1942 жылда урушха кетеди. 
Андан а къайтмайды. Къатыны, 
къызы бар эдиле. Юй бийчеси 
Ибрагимни урушха ашырып 
келген кюн ауруп, андан иги 
болмай ёледи. 

Ол жыл, аладан сора да, 
Минги таугъа жети таулу 

къыз чыгъадыла. Ала былады-
ла: Хажиланы Сейитни къызы 
Гезам, Залийханланы Танайны 
къызы Эрзуан, Залийханланы 
Ахматны къызы Кизий, Хажи-
ланы Дауутну къызы Абидат, 
Хажиланы Чукайны къызы 
Жюзюм, Байдаланы Зекерия-
ны къызы Таужан. Жарсыугъа, 
жетинчилерини атын тохташды-
ралмагъанбыз.

Башында атлары сагъыныл-
гъан къаячы жашла, къышда 
Минги таугъа, ызы бла Казбекге 
чыгъып, уллу жигитлик этген 
эдиле.

ОСМАНЛАНЫ Хыйса.

КъМР-ни Парламентини Жаш 
тёлю палатасыны башламчы-
лыгъы бла  бу кюнледе Къабар-
ты-Малкъар къырал универси-
тетни Элбрус районда базасында  
«Законла чыгъарыуну мурдору» 
деген темагъа семинар-тренинг 
бардырылгъанды. 

Аны РФ-ни Федерал Жыйылыу-
уну Къырал Думасыны Жаш тёлю 
палатасыны келечиси Кантемир 
Яхутлов къурагъанды. Ол «Моя 
законотворческая инициатива» 

ТёлеулеФЕСТИВАЛЬ

ЕГЭ

Жарсыуларын бираз селейтирча
ётгенлерин кёрюп турургъа онг 
табыллыкъды.  Былтыр декабрь 
айда бу жумушну тамамларгъа 
деп 200 миллион сом бёлюнн-
генди. Алайды да, 14-чю фев-
ральдан 30-чу сентябрьге дери 
экзаменле ётген кюнледе сагъат 
сегизден бешге дери smotriege.
ru порталда тюзюнлей трансля-
циягъа къараргъа боллукъду»,- 
дейди сагъынылгъан ведом-
ствону башчысыны орунбасары 
Сергей Шатунов. 

Былтырны алып айтханда,  
ЕГЭ не халда баргъанын юч 
минг энчи пунктда кёрюрге амал 
табылгъанды. Саулай къырал-
да уа аллай жерлени саны 5,6 
минг болгъанды. Алай бла ви-
деокамераланы хайырындан 60 
процентге жууукъ бузукълукъ 
иш этилгени ачыкъланнганды. 

Озгъан жыл бу иш бла «Росте-
леком» компания кюрешгенди. 
Ол кезиуде этилген къоранчла 
60 миллион сомгъа жетгендиле.      

ЕГЭ-ни ётерге сюйген окъуучу-
ла заявкаларын былтыр биринчи  
декабрьге дери берирге керек 
эдиле. Быйыл озгъан жылда эк-
заменлени осалыракъ белгилеге 
бергенле билимлерин бирсиле 
бла бирге жангыдан сынаргъа 
амал табарыкъдыла.    

23 -чю мартда бла  24-чю 
апрельде экзаменлени болжа-
лындан алгъа берирге боллукъ-
ду. 25-чи майда бла 26-чы июнь-
да уа ЕГЭ –ни ахыргъы кезиулери 
ётерикдиле. Регистрацияны 1-чи 
февральгъа дери  этерге тий-
ишлиди. 

Бизни корр.  

Семинар

Законла жарашдырыргъа юйренедиле
эмда «Законотворец» деген Бите-
уроссей конкурслагъа хазырланы-
уну чеклеринде бардырылгъанды. 
Тренингге студентле, жаш тёлю 
жамауат организацияланы келе-
чилери да чакъырылгъан эдиле.

Семинаргъа къатышханла за-
конланы жарашдырыуну жорукъ-
ларына, праволу актла къаллай 
тюрлю болгъанларына юйренн-
гендиле, аны бла бирге конкурс-
лагъа къатышыуну низамы бла 
шагъырейленнгендиле. Бу ишге 

теренирек тюшюнюр ючюн а, 
ала былтыр конкурсда хорлагъан 
проектлени юлгюлерин тинтип 
кёргендиле. 

Ахырында семинар-тренингге 
жыйылгъанла къаллай оюмлары 
болгъанларын, къаллай законла 
жарашдырыргъа кереклисин, 
конкурсха хазырланыуну энчили-
клерин сюзгендиле.

Басмагъа ТИКАЛАНЫ 
Фатима хазырлагъанды. 

Дата

Борчланы узакъ 
болжалгъа салмагъыз

З А   М  А  Н

Сагъышла

Акция

ИЛМУ

Дуниягъа атлары айтылгъан 

а дамланы къа дарлары 

башха халкъланы, къыралланы 

жазыулары бла байламлы бо-

лады. Ала жашаудан кетгенден 

сора ненча жыл, ёмюрле окъуна 

озсала да, аланы ауазларын 

саула эшитгенлей турадыла. 

Фахму  ёлюмню хорлайды. 

Ма лкъарлыланы ийнагъы 

Кязим фахмулу назмучу,  ли-

тературабызны мурдорун сал-

гъан поэт болгъанындан сора 

да, миллетибизни  шыйыхыды. 

Аны ёз халкъына, туугъан же-

рине сюймеклиги, таза ниети, 

билимге итиниую, ийманыны 

кючлюлюгю бизге юлгюдюле. 

Аны жюреги жарлылагъа  ау-

ругъанды. Бюгюнлюкде,  адам-

ланы араларында жылыу кетип, 

сууукълукъ бийлегенде, Кязим-

ни поэзиясы адамлыкъдан толу 

дуниягъа чакъырады.  Аны на-

змуларын окъугъанла, ауазын 

эшитгенле кёпден-кёп болуп 

барадыла.

Судья Кучукланы Исхакъ 

битеудуния литератураны 

терен билген адамды. Аны 

жашаууна да Кязим сунмай 

тургъанлай келгенди. «Мен 

Къазахстанда  къырал универи-

стетни юридический факульте-

тин  бошагъанма, 1998  жылда, 

биз, бир курсда окъугъанла, 

тюбеширге умут этебиз, -деп 

эсгереди ол. –Сылтауубуз да 

бар эди: жыйырма жыл озгъан  

эди дипломла алгъаныбызгъа. 

Мени юбилейге баргъанымы 

эшитип, Зольский райсюдню 

башчысы Топалланы Илияс бла 

Элбрус  райсюдню судебный 

приставы Диналаны Ако да  

жолгъа тебирерге кёлленедиле. 

Ахыргъы Къыргъызда, Илияс 

а    Къазахстанда туугъандыла, 

Ата журтубузгъа къайтханлы, 

Азиягъа бир кере да бармагъан 

Илмуну жолуна тургъан адам 

уллу борчну алады боюну-

на. Бютюнда ол миллетни эм 

багъалы заты бла байламлы 

эсе. Бизни тилибиз тюрк тилле-

ни ичинде кесини кирсизлиги, 

ёзеклилиги бла белгилиди. 

Тюрк Республиканы къурагъан 

Ататюрк: «Тилибизни тамырын 

Къарачайда излегиз»,- деп 

бош айтмагъанды. Бай, таза, 

ариу тилибизни толусу бла хай-

ырлана билсек, кесибизге эм 

уллу саугъаны этерик эдик, 

аны тышында да, ызыбыздан 

келлик тёлюге аны хунерлигин, 

ариулугъун, уллулугъун толу 

кёргюзталлыкъ эдик.

Ма аллай ниет бла жашайды 

Эбзеланы Фатима (Эрикгенланы 

Пахаратны къызы). Халкъына, 

ана тилине уллу сюймекликни 

анга атасы бла анасы  сингдир-

гендиле. Ала алты сабийни– беш 

къыз бла бир жашны ёсдюрюп, 

жашауну кенг жолуна чыгъар-

гъандыла.

Фатима Ючкекенде туугъан-

ды, орта школну бошагъандан 

сора Къарачай-Черкес къырал 

педагогика институтну филоло-

гия факультетине киреди. Тири, 

болумлу къыз иги окъугъаны бла 

бирге жамауат ишлеге да таукел 

къошулады. Аны биринчи курсда 

окъуна партияны тизгинлерине 

аладыла. Институтда окъугъан 

жылларында шахарда литерату-

ра кружокга жюрюйдю, биринчи 

назмуларын да жазады.

Ахшыланы тизгининден ай-

ырылмагъанлай, ол, бийик 

билим алып, кеси окъугъан се-

гизжыллыкъ школгъа къайтып, 

устаз болуп  ишлегенди, билген 

билимин сабийледен аямай кю-

решгенди. Аны комсомол орга-

низациясына секретарь этедиле. 

Область илму-тинтиу инсти-

тутну къуллукъчулары, къарачай 

тил бла кюреширге хыйсабы, 

болуму болгъан жаш адамны 

излеп, Гитче Къарачай районнга 

барадыла. Билим  бериуню район 

бёлюмю эмда школну башчыла-

ры бу жумушну Фатима ажымсыз 

тындырлыгъына ишекли болмай-

дыла. Алай бла ол учрежденияны 

коллективине къошулады.

- 1987 жыл миллет тиллени 

бёлюмюнде ишлеп башладым, 

дейди Фатима.  - «Къарачай-

малкъар тилде синонимле» де-

ген статья мени биринчи илму 

ишим болду. Диссертациямы 

фольклорну юсю бла жазаргъа 

кезлеген эдим, алай а илму 

Жашауумда  мен  кёп  тюр-

лю адамлагъа  тюбеген-

ме–  ахшылыкъны ахыр  кюн-

лерине дери унутмагъанлагъа   

эм аны багъаламагъанлагъа, 

жукъгъа  да санамагъанлагъа 

да.  Бир-бирле, тутхан ишле-

ринде    бир белгили жетишим-

леге  жетген  эселе, ол кимни  

хайырындан болгъанын,  аны 

ким юйретгенин,  тюз  жолгъа   

ким салгъанын, унутхан  угъай  

эсенг, сагъыныргъа да  сюй-

мейдиле. 

Ахшылыкъны 
унутургъа жарамайды

башчым филология илмуланы 

доктору Ахматланы Ибрагим: 

«Болушла (падежле) бла  кю-

реш, алада айтылыр, тинтилир 

зат да кёпдю,- дегенни айтды».

Къ
арачайлы къыз, сагъыш 

этип, кёпню кёрген, кёпню 

билген акъылманны айтханын 

тюзге санайды, ишин къолгъа 

алады. Аны тамамлап, диссерта-

циясын къоруулап, 2004 жылда 

илмуланы кандидаты деген  атха 

ие болады.

Алимни ашхы умуту анга тын-

члыкъ бермейди, илму жолуна 

туруп, аны ахырына дери  же-

терге излейди. Ол, Къарачайда, 

Малкъарда, Дагъыстанда эллеге 

айланып, доктор диссертациясы-

на материал жыйгъанды. 

- Атам, анам да ана тили-

бизде ариу сёлешгенлеринден 

тышында да, фольклорну иги 

биле эдиле. Аладан эшитген 

кёп затны мен артда, илму иш-

лериме материал хазырлагъан 

заманымда да тапханма, - дейди 

алим тиширыу.  Алайды да, 400 

къанатлыны атын, аны кибик 

зоонимия бла байламлы 7000 

термин да жыйгъанма.

Илму ишлерин ол къыра-

лыбызны кёп шахарында 

чыкъгъан журналлада басма-

лайды Москвада, Волгоградда, 

Костромада, Астраханьда. «То-

понимика карачаево-балкарско-

го языка» деген статьясы Герма-

нияда чыкъгъанды. Материал 

жыйгъан заманында кёп адам 

бла ушакъ этгенди. Аланы бири 

Биджиланы Ахия болгъанды. 

Ол ат аурууланы бир талайын 

айтханды эмда аланы къалай 

багъылгъанларын чертгенди. Ма 

аладан бир талайы:

Кенке. Атны сырт узуну бла бут 

жиклери ауруйдула. Аякъларын 

тюз алалмай тентирейди. Ауругъ-

ан жерлерине, териси бла этини 

арасына лапиян (опиум) салады-

ла. Алайсыз сау болмайды.

Телче. Атны бурнуну ичинде 

тамыры кёгерип, мыйысы ауруй-

ду. Уста адам ол тамырны жютю  

бичакъ бла кеседи. Аны бла 

байламлы чыкъгъан къаргъыш 

эмда айтыу: «Телче тамырынг 

къозгъалсын», «Телче тамыр 

кибик жайылгъанды».

Манкъа. Атны бурунундан ирин 

келеди. Безлери кёбюп, ашла-

надыла. Кёкташны, лапиянны, 

тузну, шекерни, эмен бла жерк 

къабукъну къатышдырып, букъу 

этип (ашхы тюйюп), бурунуну 

ичине къуюп багъадыла.

Сакъау. Бу ауруудан  атны 

боюн безлери кёбюп башлана-

ды. Боюнун жылы байлайдыла. 

Жылы суу, жылы билямукъ 

ичиредиле.

Фатиманы доктор ишинде 

окъуучу кесине кёп сейир 

затны табарыкъды. Сёз ючюн, 

эм кючлю аркъан тууар малны 

мюйюзлерини ортасы бла сырт 

узуну баргъан терисинден эти-

леди. Эчки терини бир жерин да 

кесмегенлей, союп алып, гыбыт 

этгендиле. Бизни миллет бухар 

бёркге бек уста болгъанды, бизде 

этилген бёрклени кёп  жерледе 

жаратып кийгендиле.

- Доктор диссертациям жаны-

уарла бла чыпчыкъланы къара-

чай-малкъар халкъда атлары 

бла байламлы болгъаны себепли 

материал жыйгъан кезиуюмде 

кёп сейир-тамаша затха тюртюл-

генме,- дейди Фатима. - Миллет 

жаныуаргъа, чыпчыкъгъа ат 

берген заманда, аны тыш кёрюм-

дюсю неге ушагъанын, ол къал-

лай таууш этгенин, жылын, 

жашагъан жерин, дагъыда 

башха затланы эсге алгъанма. 

Сагъыш этип  къарасанг, ол 

кертиси бла да бек сейирди. 

Сёз ючюн, ыргъай чабакъ 

(акула), тюе къуш (страус), 

тоту къуш (попугай), томурау 

жилян (удав), лохпар жилян 

(дракон), гылыу чычхан – 

(крот), экижашар (двухлетка), 

генжа тай (жеребёнок), къая 

кёгюрчюн –(голубь скали-

стый), мырды жёбелеучю 

(воробей болотный), тёппели 

чыпчыкъ (жаворонок), оба 

къуш (могильник), откъуй-

рукъ (обыкновенная горих-

востка), обур къанат (сыч 

большекрылый), сабан чып-

чыкъ (синица), стампул тауукъ 

(цесарка), дагъыда башхала. 

Быланы бир къаууму къарачай-

малкъар сёзлюкде жокъдула. 

Мен аланы халкъдан жыйгъ-

анма.

Бюгюнлюкде алим илму тауну 

башындан къарайды. Доктор 

диссертациясын Дагъыстанда 

жетишимли къоруулап, Москвада 

да къабыл кёрюлюп, кёп болмай 

филология илмуланы доктору  

деген сыйлы атха ие болгъанды. 

Ол затха Фатиманы таныгъанла, 

тил хазнабызгъа къайгъыргъанла 

бек къууаннгандыла. 

–Мен доктор диссертацияма 

материалны отуз жылгъа жууукъ 

заманны  ичинде  жыйгъанма,- 

дейди ол.

- Бюгюн да сёзлени не жаны 

бла да къалай къуралгъанла-

рын тинтип кюрешеме. Андан 

тышында да, кесими тукъумуму 

Эрикгенланы юсюнден китап  

жаза турама. Этеме дегеннге 

иш кёпдю.

Д
агъыда ол студент жылла-

рындан бери назмула да 

жазады. Ала бла сабий хапарла-

ры Тюркде журналда чыкъгъан-

дыла «Минги -Тау» журналда 

да басмаланадыла кёп тюрлю 

чыгъармалары. Андан сора да, 

тинтиу-излем институтда ишлей 

тургъанлай, бёлек жылны кол-

леджде тарыхдан бла общество-

ведениеден окъутуп тургъанды.

Бизни  эгечибиз энтта да кёп 

ашхы жумуш этерине ишек 

жокъду. Излеген, къармашхан 

алыкъын кёп сейир затны та-

баргъа боллукъду. Ала барысы 

да тил хазнабызны гёзенине 

ёмюрлюк ырысхы болуп къо-

шуллукъду.

МАРАЛЛАНЫ Ина.

эдиле.  Дагъыда Илиясны бир 

сылтауу бар эди: ол Талды-Кур-

ган областьда ёлген ючжыл-

лыкъ эгешчигини къабырын 

табаргъа сюе эди».

Исхакъ Алма-Атада  тен-

глери бла тюбешгенден 

сора ала бла Талды-Курганнга 

барадыла. Илияс алгъын Тель-

ман атлы колхоз болгъан жерни 

излей эди. Тапхандан сора  

ала бек  сейирге къаладыла: 

атылып, оюла тургъан юйле, 

тозурап хар зат да. Ол элден 

биреулен озгъан заманны эс-

гереди. Акъсакъал  Топалланы 

Илиясны атасы Хаджи-Осман 

къыз къачыргъанында, аны 

жанындан адамла келип, тюй-

юшгенлерин окъуна сагъынн-

ган эди. 

Дагъыда эки уллайгъан  

а дам озгъан заманны 

юсюнден кёп зат айтадыла. 

«Ала бла бирге къабырлагъа 

барабыз, алай аланы къум, 

юзмез басып, бир зат да билир-

ча тюйюл эди. Колхоз кючлю 

болгъан кезиуде элни, обаны да 

тёгерегине терекле орнатыла 

эдиле, желле келтирген къум-

дан, юзмезден сакъланыргъа. 

Алай мюлк чачылгъандан сора 

ол иш бардырылмагъанды. 

Жаш адамла  шахаргъа кё-

чюп, элде жаланда бек къо-

лайсызла эм ёлюмлерин сакъ-

лагъан къартла къалгъандыла. 

Ток ызланы ким эсе да урлап, 

металлоломгъа бергенинден 

сора фатеген чыракъла бла 

хайырлана  эдиле. Ёлген адам-

ны уа къоншу элде  асырай 

эдиле. Къысхасы, бу эл къуруй 

тургъан эл эди»,-дейди Исхакъ.

Илияс эгешчигини къабырын 

тапмайды. Кетерге  тебире-

генде, таулула, къазахлы  тама-

тала  элден узакъ болмай бир 

«балкъар джигитни» къабыры 

барды, дейдиле. Кучукланы 

Исхакъ бла Топалланы Илияс 

ары барыргъа оноу этедиле. 

Кими машинада,  кими жаяу 

атланадыла.

«Къолумда  видеокамера 

бар эди,  къабыргъа онбеш 

метр къалгъанда, ол ёчюлюп 

къалады. Алайдан кетгенден 

сора уа ишлеп башлагъан эди… 

Обагъа жете туруп, Илиясны 

бети тюрленнгенин эслейме. 

Ол манга:  «Къарачы»,-дейди. 

Къарасам, сын ташда «Мечиев 

Кязим Бегиевич»,- деп жазы-

лып. Туугъан, ёлген кюню да 

бар эдиле, алай ким  болгъаны 

уа жазылып тюйюл эди.  

Къартладан бири: «Мен эшит-

геннге кёре, бу жигит сизни 

халкъыгъызны  акыныды,  къа-

захлада Джамбул Джабаев, 

Абай Конанбаевча. Да алай 

эсе, бу къабыр былай атылып 

нек турады? Жууукъ заманда  

юсюн  къум, юзмез басарыкъ-

ды… Сен кёргенмисе акынла-

рыбызны къабырларын? Ала 

мавзолейлечадыла»,-дейди.

Мечи улуну  къабыры  бла 

тюбешиуден сора Кучу-

кланы Исхакъ сагъыш этеди.  

Ол бир кесек замандан жокъ 

боллугъу баям эди. Тыш жерде 

атсыз-чуусуз къуруп кетсе бу 

сыйлы къабыр -тюзмюдю ол? 

Халкъны жаланда бир Кязими 

барды. Жаш биле эди  назму-

чу 1910  жылда Шам шахарда 

(бусагъатда Дамаск) жазгъан 

осуят назмусун: 

Къонгур таш, къаядан тюшюп, 

Ташлы терен къолда жатад, 

Энди кеси къаясына

Къайтыр амалы къалмад. 

Аллах! Мени таш окъуна эт, 

Алай туугъан от  жагъама

Къайтармагъанлай къойма,

Къайтар  кеси  тауларыма!

Сёзсюз, Кязимни къабы-

рын кёчюрюуню юсюнден 

Кучукланы Исхакъгъа дери да  

оюмлагъандыла. Алай поэтни 

сабийлери, жууукълары бу 

ишге ыразылыкъ  бермегенди-

ле. Оба тас болургъа къоркъуу 

чыкъгъанда, ала да болумгъа 

башха тюрлю къарагъандыла. 

«Заман» газет анга себеплик  

этгенди:  1998  жылда аны бет-

леринде Кучукланы Исхакъны 

«Къайтар сен тауларыма» деген 

статьясы басмаланнганды. Ызы 

бла изданияны корреспонденти 

Биттирланы Аминат Кязимни 

жашы Сагит бла этген ушагъы 

чыгъады. Жарсыугъа, бу къый-

ын, даулашла бара тургъан 

кезиуде ол ёлюп къалады. Алай 

басмаланнган статьяда ол ыра-

зылыгъын билдирген эди.

-Быллай жумушланы та-

мамлагъан тынч тюйюл-

дю, нек дегенде алагъа оноу 

къырал къуллукъчула этедиле. 

КъМР-ни Правительствосуна, 

Парламентине къагъытла жаз-

гъанымдан сора иш  жеринден 

тепген эди,-дейди Кучукланы 

Исхакъ. - Къалай сейирди: 

Кязимни осуятын 54 жыл оз-

гъандан сора Къазахстан бла 

Къабарты-Малкъарны прези-

дентлерини эм правительство-

ларыны башчылары толтур-

гъанлары.

Малкъар халкъны политика 

репрессиялада жоюлгъанла-

рыны мемориалыны къатында 

1999 жылда онбиринчи но-

ябрьде Кязим жерин тапхан-

ды.  Аны халкъына, тауларына 

къайтханы битеу да  миллет-

ге  болмагъанча магъаналы 

жумушду.  Бу къабыр-сыйлы 

жерибизди, жюреклерибизни 

тазалагъан, ёхтемлилик саугъ-

алагъан жер.

БАЙСЫЛАНЫ Марзият.

Не  заманда  да  таулула  орус 

халкъгъа  тюз  ниет тутхан-

дыла. 1904-1905-чи  жыллада  

ала Россейни  японлуладан, Би-

ринчи  эм  Экинчи дуния уруш-

лада  австро-венгерлиледен,  

германлыладан  къоруулагъ-

андыла. Кеси  ыразылыкълары   

эм  къазауатлагъа   къатышхан 

жерлешлерибизни – Асанланы   

Хажи-Муратны,  Зокаланы  Ха-

санны, Батчаланы Къонакъны,  

Эфендиланы  Аслан-Алийни  эм  

башхаланы атлары  халкъыбыз-

гъа  белгилидиле.

Бусагъатда  мен  кёпледен, 

артыгъыракъда  жыл  санла-

ры келгенледен, эшите  турама: 

«Тапмаз  табарын  тапса, табан  

кётюрюр», дегенлей, табаны-

бызны  асыры  бийикгеми кётюр-

ген болур эдик.  Бир  керекли   

затыбыз жокъ эди:  ишлерге, 

окъургъа - жол  ачыкъ!  Кертиди,  

бусагъатда  да ачыкъды   жол  

къайры   сюйсенг  да барыргъа 

– хакъчыгъы  болгъан иш,  баш  

кечиндирир амал  табар  ючюн. 

Ол а  шёндю  кёплеге  къолдан  

келмезлик  ишди.

Сёзсюз, Совет   властьны 

жылларында  кёп  аман  ишле  

да  этилгендиле.  Репрессияла,  

халкъны душманларын  излеу, 

КГБ, НКВД,  энчи  кенгешле» 

(«особые  совещания», «тройка-

ла»)… Аланы   барын да къырал-

ны башчылары  ёз  халкъларына 

къажау  бургъан  эдиле. Он мил-

лионла  бла  адамланы лагерь-

леге не  хыйсапдан  жыйгъан-

ларын   ангыларгъа къыйынды.  

Хакъ  бермей  ишлетир ючюн 

дегенле  бар  эдиле.  Ол кертиге  

ушай  кетеди.  

Властьда коммунистле  тур-

гъан  жыллада  осал  иш-

лени  бир къауумун сынадыкъ. 

Иги  затлары  уа  къайда?! 

Болмагъанмыдыла  ахыры да? 

Болгъандыла.Тарыхыбызны   

теренине   кирмей,  мен кесим 

кёргеними айтсам да тамамды. 

Тау  аууллада  жашагъанланы 

окъуй-жаза билирге  юйретирге  

ликбезле къуралгъан  эдиле. 

Артдаракъда уллуракъ эллери-

бизде-Къашхатауда, Кёнделен-

де, Огъары  Бахсанда, Огъары 

Ма лкъарда эм  башха ла да  

школла ачылгъандыла. Аланы 

мекямлары  ишлендиле, столла, 

партала, битеу керекли  затла   

бла  жалчытылдыла. Устазла  уа  

къайдан  табайыкъ?  Сёз ючюн, 

Къашхатауда сабийлени   харф 

таныргъа  юйретирча  эки-юч  

адам  бар эдиле.  Аладан бири  

Эфендиланы  Хажи-Мурат эди.  

Мени  да  ол  окъутханды  би-

ринчи  классда.

Бизни  элде  орта  школ-

ну  мекямыны  къурулушу  

бошалыргъа Уллу Россейни  

шахарларындан  устазла кел-

диле: орус тилни  эм  орус 

литератураны окъутханла, ма-

тематикле, тарыхчыла, гео-

графла, зоологла эм д.а.к. Ол 

жыл  Кёнделенни эм Огъары  

Бахсанны школларында да   

сабийлени  орус  устазла окъ-

утуп  башладыла. Кёнделенде 

къалай  аламат орус  устазла  

ишлегенлерини юсюнден  анда  

10 классны  бошагъан Мирзола-

ны  Алийден эшитгенме. Аны 

таныгъан огъары бахсанчыла 

анда школну директору  болуп  

ишлеген оруслу кишини (тукъ-

умун эсиме тюшюралмайма) 

бюгюн да  уллу   сюймеклик  

бла   эсгередиле.

Мен   башланнган  клас-

слагъа  жюрюгенде, юйге 

берилген  дерслени  фатеген 

чыракъны  жарыгъында  эти-

учю эдик.  Къалай къууаннган 

эдик юйлерибизде электри-

чество чыракъла  жаннганла-

рында! Ол заманда ток, баям, 

тюбюнден келе  болур   эди.  

Кёп  бармай  а  Черек сууну  

жагъасында гидроэлектростан-

ция  ишленди. Аны  илипинин  

къазаргъа  элден  кёп  адам  

чыкъгъаны  эсимдеди. Гитче  

ГЭС-ле  башха  элледе  да  ток  

берип  башлагъан  эдиле. Алай  

бла, ГОЭЛРО-ну  ленинчи пла-

ны тау эллеге да  жетген  эди. 

Аз  санлы   халкъланы  куль-

тура  жашауларыны  юсюн-

ден  да  дайым  къайгъыр-

гъанлай  тургъандыла  партия  

эм  совет  органла. Клубла, 

библиотекала ачылгъан  эди-

ле.  Кино  уа  тамашалыкъ  зат 

болуп  чыкъгъанын  мен  кесим  

да  билеме.  Къашхатауда  мен  

биринчи  кере  кёрген фильмни 

аты «Сосны  шумят»  деп,  алай  

эди. 

Менден  башха  адам  бо-

лурму  элибизде  аны  эсинде  

тутхан,  билмейме.  Ол  сё-

лешген кино  эди.  Уруш  аллы  

жыллада жарагъан кинотеатр  

ишленип, адамла сёлешген 

фильмге къарагъандыла. 1942  

жылда  гитлерчиле, аны  къа-

быргъаларын оюп,  ичине  ма-

шиналарын  салгъан   эдиле.

Сабийлени  юслеринден 

этилген къайгъырыулукъ-

ну энчи  белгилерге сюеме. 

Кёп балалы юйюрлеге ахча 

болушлукъ берилгенди. Пионер 

лагерьледе  сабийлеге хакъсыз  

ашатхандыла.  Ол  заманда 

площадка  деучю  эдиле.  Мен  

да  жюрюгенме  ары.

Совет  властьны  жылла-

рында  этилген  ахшы ишлени   

санап турсакъ, ахыры  боллукъ  

тюйюлдю. Аны   бла бирге  уа, 

«осалдан» да озуп,  «аман-

лыкъ»  дерча  ишлени. Аллай  

чюйреликни  ангыларгъа  мени  

акъылым  жетмейди.  Базманн-

га  салсакъ, иги  жаны   тарты-

рыгъы  уа  баямды. Ол мени   

энчи  оюмумду.

КЪУЛБАЙ улу  Алий,

«КъМР-ни культурасыны 

сыйлы къуллукъчусу», 

урунууну  ветераны.

Тил хазнабызны сакълай 
эмда байыкъландыра

ТАРЫХ

Ата журтха узун жол

КъМР-ни Жамауат палата-

сы «Биз ол урушда болмагъ-

анбыз…» деген Битеуроссей 

акциягъа къошулургъа ыра-

зылыгъын билдиргенди. Аны 

РФ-ни Жамауат палатасы 

Уллу Хорламны 70-жыллыгъ-

ына жоралап  бардырады. 

Баш мураты Уллу Ата журт 

урушну юсюнден эсгертиу-

лени сакълауду эмда ёсюп 

келген тёлюге билдириудю. 

Акцияны къурагъанла ол 

жаш тёлюню  патриот ниетде 

юйретиуге себеплик этериги-

не ийнанадыла.

Х а р  р е г и о н  д а  Р Ф - н и 

Жамауат палатасына су-

рат материалла жиберир-

ге боллукъдула. Аладан а 

цифровой архив эмда кёп 

сагъатлыкъ слайд-шоу къу-

раллыкъдыла. Ала Москвада 

кибик, башха регионлада да 

кёргюзтюллюкдюле. 

Барыгъызны да акциягъа 

тири къатышыргъа чакъы-

рабыз, район,шахар, респу-

бликалы газетлени,  юйюр 

архивлени документлерин 

хайырланырыгъызны тилей-

биз. Суратланы бла шартланы 

Битеуроссей конкурсну жю-

риине быйыл 15-чи февраль-

гъа дери бу электрон почта 

бла жиберирге боллукъду: 

tania8kbr@gmail.com (тел.77-

47-32).

Суратлагъа излем
Ур у ш д а н  с у р а т л а  п о р -

третле болмазгъа керекди-

ле. Ала солдатланы, тылда 

ишлегенлени жашауларыны 

бир такъыйкъаларын, сер-

мешле баргъан кезиулени 

ачыкъларгъа тийишлидиле. 

Урушдан сора суратлада уа 

ол  адамланы къадарлары 

къалай къуралгъаны, юйюр 

ж а ш а у л а р ы н д а н  ю з ю к л е , 

сабийлери,туудукълары кёр-

гюзтюлселе игиди.

Эс буругъуз! Сканер бла 
алыннган суратланы жа-

рашдырып кюрешмегиз.
Сканер бла алыннган су-

ратны ёлчеми 10 МБ бо-

лургъа керекди (андан уллу 

болмасын).

Суратха къошулгъан тексти 

бла файлда:

-  авторну тукъуму,  аты, 

атасыны аты, 

- суратда ким болгъаны, 

- сурат къайда эм къачан 

алыннганы жазылыргъа ке-

рекди.

Билген шартларын адам 

кеси неда аны юйюрюню бир 

члени жазаргъа боллукъду-

ла. Анда жигитни юйюрюню, 

аны урушда жигитлигини, 

урушдан сора ишини юсюн-

ден жазылыргъа тийишлиди.

КъМР-ни Жамауат 
палатасыны 

пресс-службасы.

Бютюнда –  къуллукъ «бас-

хычда» алгъыннгы устазындан  

ёргерек  кётюрюлген  эсе.  Аны   

сейирлиги  да  жокъду: сохтала  

бара-баргъан  заманда юйре-

тиучюлерин озмасала,  жаша-

уда   не  жаны  бла да   айныу, 

ёсюу  да  болмаз  эди.

Жамауат-политика  жашауда  

да  алай  сунама. Къайсы тюр-

лю  системаны  да башындан  

аягъына  дери аманларгъа 

жарамайды деп,  мен алай 

къарайма. Нек  дегенде аны  

иги  жанлары  да  болмай   

ама ллары жокъду.   Совет 

Союз, Совет  власть бизни кёз 

туурабызда  чачылдыла. Бирле 

къууандыла, бирле жарсыды-

ла. Къыралгъа  тюк  чакълы  

хайырлары тиймегенле аны  

ырысхысын  ортагъа  салып  

юлешдиле, миллионерле, мил-

лиардерле  болдула.  Ол  бай-

лыкъ  кимлени   къоллары  бла 

къуралгъан  эсе да,  алагъа  уа 

– тары  хатлама.

Суу  ичген  къуюсуна  тю-

кюргенча, шёндю  озгъан  

властьха, коммунистлени  за-

манына   балчыкъ  жагъаргъа  

сюйгенле  кёпдюле.  Энчи  

мени  оюмум  а былайды: биз  

уруннган халкъгъа берилген   

ахшы  жашау  болумланы  ба-

шыбызгъа  жараталмадыкъ. 

Социалист  системаны,  ком-

мунист  ниетлени   да,  мен  

ангылагъандан, бир  тюрлю  

хаталары  жокъ  эди.  Хар  зат-

ны  кадрла  буздула.  Къуллукъ-

лагъа жууукъларын, таныш-

ларын,  республикада «бийик  

даражалыланы»  сабийлерин  

салыу.

Хакъ тёлемей  билим  алыр-

гъа, саулугъунга  къаратыргъа, 

фатар  къоллу  болургъа,  ба-

лангы  сабий   садха жарашды-

рыргъа  онгунг бар эди.  Шён-

дю  уа кёп ахчанг  жокъ  эсе, 

санга  бир жерде  да  эшикле 

ачыллыкъ тюйюлдюле. «Со-

вет  власть– алтын терек» деп  

бош айтмагъанды  акъылман  

Кязим. Къойчу,  Социалист 

Урунууну  Жигити  Аттоланы  

Салихни  бир  айтханы   эсим-

ден  кетмейди. «Совет  власть-

ны  аягъы  басхан  жерге  къор  

болайым»,-деген  эди ол.

Би з н и ,  т а у л у л а н ы ,  о л  

властьха, айхай да,  дау-

убуз  барды. 1944-чю  жылда  

жалгъан  сылтау  бла  туугъан  

жерибизден къыстагъанлары. 

Алай  ол къырал башчыланы  

ишлери эди, кеслерини  бир 

энчи муратлары бла. Жарашыу-

лу, жууаш, алай  чыдамлы, ишни 

сюйген, жигер, кёпню кёрген  

халкъ ол къыйынлыкъны да кё-

тюрдю, сынмады, миллетлигин 

тас этмеди. Бек  сейири  уа – 

малкъарлы  жашла, ёз халкъла-

рына аллай зорлукъ этилгенине 

да къарамай, фашист  аскерле 

бла жигитлеча  сермешгендиле.

Къазауатны шартларын - 
тёлюден тёлюге

Эбзеланы Фатима. 

25-чи декабрьден 12-чи январьгъа 

зырлыкъда» ишлегендиле. Къабарты-

жамауат аслам жыйылгъан жерледе 
от ёчюлтюучюле болгъандыла. 

Озгъан 2014 жылны бу заманы бла 
тенглешдиргенде МЧС-ни келечилери 
профилактика ишле бардыргъанлары 
ючюн кёп тюрлю хаталаны, ол санда 
от тюшгенини азайтыргъа онг тапхан-
дыла. Аны себепли кишини жашаууна,  
саулугъуна да заран тюшмегенди. 

Жангы жыл бла Рождество байрам-
ла бардырылгъан кюнледе саулайда 
республикада жыйырма жерде  от 
тюшгенди. Аланы экиден бири  жашау 
журтлада эди. МЧС-ни инспекторлары 
жылны ичинде бардыргъан  профи-
лактика ишлеринде белгилей тургъан-
ларыча бир-бир адамла, от тюшер, газ 
атылыр деп къоркъмай, уллу кёллю 
болуп, жорукъланы бузаргъа ёчдюле. 
Ток бла ишлеген приборлагъа да  уллу 
къайгъы этмейдиле. 

Бизни корр.

Бу кюнледе  Османланы Лей-
лунну жашы Хыйсаны «Жаш-
ла дан  хапар  айтыгъыз…» 
деген ат бла жангы китабы 
чыкъгъанды. Ол анда Орус-
япон, Биринчи дуния, финн эм 
Уллу Ата журт урушлагъа къа-
тышып, батырлыкълары бла 
атларын айтдырып, орденле 
эм майдалла бла саугъаланн-
ганланы жангыдан  эсибизге 
салады, бир-бирле бла уа та-
нышдырады.

- Озгъан заманланы батыр-
ларыны атлары уа аздан-аз 
сагъыныла, унутула барадыла. 
Кимини юсюнден бир хапар-
чыкъ неда эсгериу барды, 
башхаланы уа –жукъ да угъай. 
Къазауатны биринчи кюнюнде 
думп болуп, чуусуз къалгъанла  
аз тюйюлдюле,-деп жарсыйды 
Осман улу.

Айхай да, къыралыбызны 
тарыхында уллу чайпалыула, 
тюрлениуле бола тургъан-
дыла. Алай къачан да аны 
къоруулагъан жигитле, халкъ-
ны жашау къолайлыгъы иги 
болурун излегенле чыкъгъан-
дыла. Патчахлыкъны зама-

нында, революциядан сора да 
алай болгъанды. Жарлы халкъ 
ючюн кеслерин аямай кюрешген 
Энейланы Магометни, Асанла-
ны Хажи-Муратны, Улбашланы 
Келлетни, Османланы Темир-
башны, Ностуланы Юсюпню, 
Гемуланы  Акону, Акъкъайланы 
Хажимырзаны эмда кёп башха 
жигитлени атларын къайсы таулу 
да биледи.

Революция хорлап, жангы 
жашау къурала башлайды. 
Адамла кеси жашауларына  
эркин оноу этип тебирейдиле. 
Аз-аздан къолайлары кётюрю-
ле барады. Къыралыбыз битеу 
дуниягъа  юлгю бола башлагъ-
анлай, аны къызгъаннганла 
чыкъдыла. Фашист Германия 
Совет Союзгъа чапды. Дунияда 
ары дери болмагъанча къан-
лы къазауатда, Уллу Ата журт 
урушда,къыралыбызны башха 
жигитлерича, таулу жашла да  
душманнга къажау сюелдиле, 
кеслерин аямай, къаты сер-
мешдиле. Этген ётгюрлюклери 
ючюн кёплери къырал саугъа-
лагъа тийишли  болдула. 

Алай  жан бергенлери да аз 
тюйюл эдиле. Аланы унутмай, 
юслеринден дайым айтханлай 
турургъа борчлубуз. Бир ин-
сан, жюз адам жазсала да, ол 
артыкъ боллукъ тюйюлдю. Бу 
китап да аланы эсде тутуугъа 
кесини юлюшюн къошханды.  

Китапда таукел жашлары-
бызны, алагъа деп ишленн-
ген эсгертмелени  суратлары 
да басмаланадыла. Тарыхны 

Нальчикни кёп жеринден  
къарасанг, бютюнда Ле-

нин атлы орамдан а, бу  таула  
бир да аламат ариу кёрюне-
диле. Аладан  кёзюнгю алмай  
къарап  турлугъунг келеди. 
Къурч  къалаларыча сюеле-
диле къалыубаланы шагъат-
лары, таймай жерлеринде сын 
къатып.

Жайда бир-бир тёппеле-
ринде къар болса да, этекле-
ринде уа ариу жашил кырдык 
ёседи. Андан энишгесинде уа 
къалын агъач. Ала барысы да 
кеслерича сейирликле, бир 
бири ызларындан тизилселе 
уа, уста ишлеген  ариу суратха 
ушайдыла.

Быланы барысына Холам  
таула деп айтадыла. Алай 

аланы  хар чукуюну, сыртыны, 
сызгъысыны, тёшюню, дуп-
пуруну, чунгуруну, агъачыны 
да аты  барды.  Аланы барын 
да билген   хазна кёп адам 
болмаз. Болсада бек уллула-
рыны атларын  билгенибизча 
айтайыкъ.

Солдан онгнга санайыкъ. 
Таула  башланнган жери Бу-
торунду. Бут оруннга ушагъан 
чунгур жерди. Мал кютген 
жери, биченлиги, агъачы да 
барды. Революциягъа дери 
холамлыла анда бичен  ишлеп 
болгъандыла. Колхозланы за-
манында уа герпегежчилени 
бир къой къошлары  тургъан-
ды.

Андан  ёргерек келип, бирин-
чи бийик башха Акъ-Къаяды. 
Экинчи чукуйгъа  да  Акъ-Къая 
дейдиле. Герпегежчиле анга  
Мукъур деп  да  айтадыла. 
Аланы орталарында  кёз да  
барды. Аны  бери  тюбю уа Ту-
тун  деген  жерди. Герпегежни 
алайда да  бир  къой къошу 
тургъанды.

Мукъурну баш жаны къара  
герады. Анда арталлыда  

бир жукъ ёсмейди. Жай чил-
лени бек  къызыу кюнлерине  

Жигитлени атлары эсибизден кетмезча
сюйген окъуучу бу чыгъар-
мадан кесине кёп сейирлик 
зат табарыкъды,  унутулгъан 
жууукъларын кёрюп, тансыкъ-
лагъанла да болмай къаллыкъ 
тюйюлдюле. 

Нек дегенде мында 124 тукъ-
умну келечисини юсюнден 
жазылады. Автор аланы юсле-
ринден шартланы элден-элге 
барып, жюрюп, жууукъла-
ры  бла тюбешип, архивледе 
сагъатла бла олтуруп, кёп до-
кументлени къозгъап, тинтип  
жыйышдыргъанды.

Китап Владикавказда басма-
ланнганды. Аны тышы да  ким 
да къолуна сюйюп алырча жа-
рашдырылгъанды. Ол къайсы 
жыл санда болгъан окъуучугъа 
да иги саугъады. Аны ахырын-
да  Османланы Хыйса муну 
чыгъарыргъа болушханлагъа 
уллу ыспас этеди. Бу авторну 
жетинчи китабыды.

ХОЛАЛАНЫ Марзият.

СУРАТДА: Османланы Хыйса. 
Суратны автор алгъанды.

Дайым да  сабийлеге  болушуп,  аланы  къууандырып  тургъаны ючюн  Мамуколаны  Ахматны  жашы   
Саматха жюрек  ыразылыгъыбызны   билдиребиз. Аны жаш  юйюрюн   жангы  жыл  бла  алгъышлайбыз. 
Сыйлы  Аллахдан  узакъ  ёмюр, насып, къууанч кюнле  тежейбиз.

 Лашкута  элни  сабий  садыны ишчилери Курданланы Сулеймат, Атмырзаланы  Нафисат, Къа-
ракъызланы Тамара, Курданланы  Лейла, Ахматланы   Римма, Мечукаланы  Зухура.

Буторундан  Акъболатха дери

дери аны юсюн къар басханлай 
турады. Бурун алайда холам-
лыла зылдыладан узунлугъу 
километр  чакълы болгъан  
илипин  ишлегендиле. Аланы  
уа тауну бу жанындан, Тутун 
деген  жерден, ташыгъанды-
ла. Алайдан ары дери уа тик 
жерди. Ат, эшек окъуна айла-
налмайды.  Адамла сыртлары 
бла ташыгъандыла зылдыла-
ны. Сора илипинни ичин сары 
топуракъ бла  сюртгендиле. 
Жанларындан  гитче арыкъла 
этип да къошхандыла.

Жай чилледе алайда къар   
эрип, арыкъла бла илипиннге  
саркъып, аны  бла  уа  къая 
эринине  дери  келип, андан  
энишге   къуюлуп болгъанды.  
Ол суу  бла  уа Акъ-Къаяны 
тюбюнде   биченликлени сугъ-
аргъандыла. Илипинни къачан 
ишленнгени белгисизди. Алай 
ызы  уа  бюгюнлюкде да  сакъ-
ланнган  хапарын айтадыла.

Мукъурну ары жанында 
бир  къабыр да барды. 

Аны  юсюнден  да герпегеж-
чи  къойчудан эшитген эдим. 
Анга уа «Асланбек бодуркъу» 
дейдиле. Таурухда айтылгъа-
нына кёре, ол Кърым ханны 
къабырыды. Асланбек бла  
бу тийреледе халкъны тонай 
айланнган заманда таулула 
аскерин къыргъандыла, кесин 
ёлтюрюп, башында айтылгъан 
жерде асырагъандыла. Бир 
къауумун сау къоюп: «Бу тау 
башы кёрюннген жерден  жу-
уукъ бери жанламагъыз»,-деп  
ашыргъандыла.

Ким биледи, ол къачан бол-
гъан ишди? Алай колхозланы 
заманында ол тийреледе къой-
чула  аны кёре тургъандыла.

Акъ-Къаядан онг жанына  
тарта келсек, чукуйладан  

барысындан да  бийигирек - 
Къара-Къаяды. Бек алгъа къар 
аны башына тюшер,  эриген  да  
жай чиллени  эм исси кюнле-
ринде этер.

Алайдан да онг жанында 
келе келсек, алашаракъ чу-
куйну  кёребиз. Анга уа Эннеу-
Кетген-Къая дейдиле. Ол да 
бурунладан жюрюген атды. 
Эннеу деген киши алайдан ке-
тип, ол ат аны ючюн аталгъан 
хапар  жюрюйдю.

Эннеу-Кетгенни  онг жанын-
да бирсиледен берлагъыракъ-
да  тургъан таугъа Уллу-Сурх 
дейдиле. Андан да онг жаны-
на ёте келсек, Шыпшыныгы, 
Буу-Мюйюзлю-Кез, Таракъла,  
Тёбен-Баш-Тюз, Акъболат,  
Къундушлу, Тёбен-Баш -Тюз 
эм дагъыда башха жерле 
бардыла.

Башында сагъынылгъанла 
тауланы бийик жерлерини ат-
ларыдыла. Аладан  энишгерек 
тюшсек, Буторун Акъболатха  
дери быллай жер атла бар-
дыла: Гедротту, Малтан-Тюп, 
Крандух-Орта, Акъ-Баш-Тюз, 
Шау-Хуна,  Баш-Тыкыр, Мукал-
Башы, Къапчагъай, Къундушлу, 
Къазан-  Башы,  Чертлеуюклю,  
Таза-Тюп, Къазан, Тёбен-Келле, 
Тешикле эм дагъыда башхала.

Быладан берлакъда да  кёп  
жер-суу атла бардыла.   

Хар бирини да магъанасы  
барды.  Сёз  ючюн, Шау-Ху-
на. Адамла айтханнга  кёре, 
не чууакъ кюнде окъуна  аны 
башына бир гитче булутчукъ 
къонса, ол кюн  жауун жаумай 
къалмагъанды. Бурунлула, 
анга эс бура кетип, Оу-Хуна 
- Шау-Хуна деп атагъандыла. 

Бирде къысхартып Шау-Хуна 
деп къоядыла. Узакъдан къа-
расанг, башы тюзюрекча кёрю-
неди. Къысха айтханда, сыртха 
ушайды. Бахсан ауузундан 
башланып, Осетиягъа  дери 
жетеди, деген хапар барды.

Бир-бир жер атланы иги 
ангыламагъанбыз. Сёз ючюн, 
Гедретту, Шыптыныгы, Чымаш-
кы дегенча, ким биледи, аланы 
да  бир  магъаналары болурла.

Тауда, тюзде да жерсиз 
хазна таш, агъач окъуна 

болмаз. Жарсыугъа, ала аз-
аздан  унутула барадыла неда 
орус тилге кёчюрюледиле. 
Узакъ бара турмайыкъ: Акъ-Суу 
(Белая Речка), Топуракъ -Суу 
(Бешенка), Суу-Ара (Четвёртый 
посёлок), Фарадин (Цемзавод) 
болуп турадыла. Аладан сора 
да, кёп юлгюле  келтирирге 
боллукъду.  Кеси жерлерибизни 
атларын бурун айтылгъанла-
рыча сакъларгъа  тийишлиди. 
Аланы  бир башха тилге кёчю-
рюр кереклиси жокъду. 

ОСМАНЛАНЫ  Хыйса.

Россейни женгил атлетчилерини эришиу жыл-

лары Лукашевични бла Середкинни онсегизин-

чи мемориалларындан башланнганды. Бизни 

жерлешибиз Мария Кучина анда да кезиулю 

хорламы бла къууандыргъанды. 

Ол, 1,88 бийикликге секирип, «алтынны» 

алгъанды. Андан тышында, Мария тренери 

Геннадий Габрилян бла бирге туугъан шахары 

Прохладныйде эришиулеге, КъМР-ни спорт ми-

нистри Асланбек Хуштов бла байрам стартлада 

хорлагъанланы саугъалаугъа да къатышханды.

КУЛЬЧАЛАНЫ Зульфия.

Къаты кюрешиуле 
алдадыла

Жангы жылдан сора солуу кюнледе 
республикада сегиз шахмат-шашка 
турнир бардырылгъанды. Аланы ара-
ларында республиканы 14-23-чю фев-
ральда боллукъ чемпионатына айырыу 
эришиу да ётдюрюлгенди.

Оюнларына, сынамларына кёре, 
анга къатышыргъа эркинликни Давид 
Темирканов, Александр Шевела, Амир 
Тхамоков, Камбулат Дзагов, Къудай-
ланы Руслан (Нальчик), Артур Теунов 
бла Борис Карацуков (Бахсан район) 
къоруулагъандыла. Анда ала бла бир-
ге дагъыда Башир Машуков (Урван 
район), Мажмудин Кармов (Нальчик), 
Алим Дикинов (Бахсан район) эриши-
рикдиле. 

Алчы жерледе - 
атасы бла жашы

«Ладья» шахмат-шашка клубда эр 
кишилени араларында Къабарты-
Малкъарны онтёртюнчю чемпионаты 
бошалып, аны эсеплери чыгъарыл-
гъандыла. Алагъа кёре биринчи жерге 
17-жыллыкъ Константин Семенов 
тийишли болгъанды. Барасби Долов 
бла Арсен Ныров экинчи эм ючюнчю 
жерлени алгъандыла. 

Эришиулени ахыр кюнлеринде уа 
ала кеслерин дагъыда шашка блицде 
сынагъандыла. Мында Константинни 
атасы Сергей Семенов хорлагъанды, 
жаш кеси уа экинчи жерде къалгъан-
ды. Ючюнчюлюк Чегем райондан 
Хаути Хурановха жетгенди.

КУЛЬЧАЛАНЫ Зульфия.

Шахматла

ЖЕТИШИМ

Бийикликге тартыныу

- Хызыр, Оренбургну «Газовик» командасына къа-
лай бла келгенсе?

- Волгоградны «Роторунда» арендам бошалгъандан 
сора «Краснодаргъа» къайтханма. Ала бла келишимим 
жыл бла жарымдан тауусула эди. Мен ары келгеним бла 
анга жангы тренерни алгъанлары бир заманнга тюш-
генди. Ол а мени алыкъа танымагъаны себепли эришиу 
кезиуню аллында жыйылыуда сынаргъа оноу этгенди. 
Тюз да ол кезиуде «Газовикден» алада ойнарымы тилеп, 
предложение алама. «Краснодарда» сынамлы чабыуул 
этиучюле кёп болгъанлары, аны ючюн а конкуренция 
ёсгени ючюн Оренбургга барыргъа ыразылыгъымы 
билдиргенме.

- Мен ангылагъандан, ала сени «Краснодардан» 
«сатып» алгъандыла?

- Хау, «Газовик» бла уа эки жылгъа келишим тауус-
ханбыз.

- Къысха заманны ичинде, экинчи лиганы команда-
сын санамай, тёрт футбол клубну алышдыргъанса. 
Жангы болумлагъа юйреннген алай тынч болмаз.

- Тюзсюз. Алай ойнамай, «шинтикде» олтуруп турур-
гъа сюймей эсенг, башха жерле излерге керекди. Бу 
жол да танымагъан адамлагъа, болумлагъа тюзелирге 
тюшгенди, бусагъатда бу жаны бла аз да чурум жокъду.

- Анда уа къалай кёргендиле?
- «Газовикде» ойнагъанла бир бирлери бла шуёхлукъ 

жюрютедиле, намыс этедиле, сынамлы футболчула 
энди келгенлени юйретирге не заманда да хазырдыла. 
Ол себепден мен мында арталлыда къыйналмагъанма. 

- Кюзгю чемпионатда уа ненча матчны ётдюргенсе?
- Саулугъума чып тюшгени ючюн ючюсюне къаты-

шалмагъанма, къалгъанында да майданнга жангыз 
да стартда неда запасной халда чыкъгъанма. Орен-
бургга келгенимде, команда хазырланыу жыйылыуну 
бошагъан эди. Толу кючюм бла ойнап башлар ючюн, 
талай заман керек болгъанды. 

- Мен ангылагъандан, шёндю «Газовикде» таукел 
тураса.

- Мен алагъа керек болгъанымы билеме, тренерле, 
клубну башчылары да манга ышанадыла. Сёзсюз, 
ала не къадар иги ойнарымы излейдиле, мен да анга 
итинеме. 

- Ненча гол ургъанса анда?
- Алыкъа жангыз да ючюсюн. Командабыз пенальти 

урурча этгенме, сора экиголлукъ пас да бергенме. 
- Сынамынга кёре чабыуул этиучюсе. Жангы ко-

мандада уа къайсы «къуллукъдаса»?
 - Чабыуулдама. Анда-мында сол флангга саладыла, 

алай ол да манга жангы тюйюлдю.
- Конкуренция уа уллумуду?
- Хау, къайсы флангда да футболчуларыбыз кюч-

людюле. Алай бла оюнну, жарау этиу-юйрениу жый-
ылыулада да ахшы формада болгъанынгы тохтамай 
кёргюзтюп турургъа керекди. 

- Оренбургда уа жангы шуёхла тапханмыса?
- Анда мени бла алгъа «Роторда» ойнагъан эки жаш 

бардыла, биз бери бирге келгенбиз. Волгоградда, 
бюгюнлюкде да биз байламлыкъланы юзмегенбиз, 
башха спортчула бла да арабыз игиди, юйюрлерибиз 
бла окъуна тюбешиучюбюз.

- Сора сен юйдегилисе?
- Хау, жашыма мартда юч жыл толлукъду. Юй бийчем 

да мында аспирантурагъа киргенди. Бизни фатар бла 
жалчытхандыла, къыйналмайбыз.

- Аланы уа футболгъа сейирлери бармыды?
- Хау, келип, оюнлагъа къарай туруучудула. Жашым а 

топ бла ойнаргъа, мен этгенни ызымдан къайтарыргъа 
да кюрешеди. 

- Шахарны кесин а жаратамыса?
- Оренбург уллу тюйюлдю, тынч жерди. Мен аллай 

журтланы сюеме.
- Матчлагъа къараргъа келгенле орамда таныймы-

дыла?
- Болуучуду. Фанат къымылдау мында алыкъа алай 

уллу тюйюлдю, алай матчланы кезиулеринде трибунала-
да бош жер тапмазса. Шёндю аны жангыртыу ишле ба-
радыла, анга энди алгъадан кёп адам сыйынырыкъды.

- Иш хакъны болжалгъа кёре беремидиле?
- Хау, футболчулагъа борчлары жокъду. Ол а бек 

ахшыды. Сёз ючюн, «Ротор» манга, башхалагъа да 
алыкъа ахчаны толусунлай тёлеп бошамагъанды, анда 
финансла бла уллу проблема барды. 

- Сенден сора, «Газовикде» бизни республикадан 
адам ойнаймыды?

- Аралы жарым къоруулаучу Марат Шогеновду. Ал-
гъаракъда ол «Спартак-Нальчик» ючюн эрише эди. 
КъМР-де дагъыда Игорь Коронов ойнай эди, бусагъатда 
ол «Газовикни» эм иги бомбардириди, тогъуз-он голну 
ургъанды. 

- Командагъа жангы кезиуге къаллай борчла са-
лынадыла?

- Хар матчда да хорларгъа, озгъан чемпионатдача, бе-
шинчи жерден энишге тюшмезге. Андан бийикге барып, 
стыковой оюнлагъа къатышалсакъ, клубну башчыларын 
бек къууандырлыкъбыз. 

- Кюз кезиуню эсеплерине кёре, стыковой оюнла-
да эриширге командагъызгъа жангыз да беш очко 
жетмегенди…

- Кертиси бла да, ол алай кёп тюйюлдю, алчы жер 
ючюн кюреширге онгубуз барды. Бютюнда алда энтта 
онюч тур болгъанын эсге алсакъ.

- Оюн кезиулени араларында сени Тырныауузда 
аслам кёрюучюме.

- Мен солуу кюнлерими, бош заманымы тыш къырал-
лада угъай, мында ётдюрюрге сюеме. Юйюме келип, 
жууукъларым, тенглерим бла тюбеширге амалны ыч-
хындырмайма. Тенглерим кеслери да спортчуладыла.

- Сизге солуу кюнлеге да борчла салына болурла?
- Бек алгъа хар футболчугъа семирирге жарамайды. 

Аны ючюн разминканы этеме, стадионда чапханлай 
турама, жер-жерли команда бла да ойнаучума.

- Жазгъы чемпионатха хазырланыу а къалай ёте-
рикди?

- Тюркде юч жыйылыу боллукъду, анда, баям, дагъ-
ыда ФНЛ-ны кубогуна талай оюннга къатышырыкъбыз. 
Мартны аллында Россейни Кубогуну чеклеринде пре-
мьер-лиганы командасы - Туланы «Арсеналы» - бла 
тюбеширикбиз. 

- Сен алыкъа жаш спортчуса, кесинги бир энчи 
муратларынг болурла?

- Премьер-лигада ойнаргъа умутум барды, аны ючюн 
кюреширикме.

Ушакъны Анатолий ТЕМИРОВ бардыргъанды.
СУРАТДА: Аппайланы Хызыр.

Сакълыкъ

Байрамла бир тюрлю 
хатасыз ётгендиле

Футбол

«Премьер-лигагъа тюшер ючюн, 
кючюмю аярыкъ тюйюлме»

Къууанч кюнле тежейбиз

Акъ-Къая
Къара-Къая Эннеу-Кетген

«Гуманитар тинтиулени Къабарты-Малкъар институту» федерал къырал бюджет илму учрежденияны 
администрациясы бла коллективи филология илмуланы доктору, малкъар литератураны бёлюмюню баш 
илму къуллукъчусу БИТТИРЛАНЫ Шамшюдинни къызы Тамарагъа аны къарындашы БИТТИРЛАНЫ 
Илияс ёлгени бла байламлы бушуу этип, къайгъы сёз бередиле.

Жаш спортчубуз Аппайланы Хызыр фут-
болда умутландыргъан уланларыбыздан 
бириди. Ол кесини 24 жылында премьер-ли-
ганы, биринчи дивизионну да экишер коман-
дасында ахшы ойнагъаны бла атын айтдыр-
гъанды. Жаш уллу спортха жолун Тырныа-
ууздагъы футбол матчладан башлагъанды. 
Жангы жылгъы солуу кюнледе ол туугъан 
шахарына келген эди. Аны бла бизни корре-
спондентибиз тюбеп, ушакъ этгенди.

Быйыл 18-чи январьда Регионла аралы 
«Алан» жамауат организацияны кезиулю 
ючюнчю съезди боллукъду. Ол Нальчикде 

«Алан» съезд бардырлыкъды
Балкарская орамда 2-чи номерли юйде – Къу-
лийланы Къайсын атлы малкъар къырал драма 
театрны мекямында бардырыллыкъды. 


